
Rezime/Abstract

Oštećenje vida je ozbiljan problem, a može nastati u bilo kojoj starosnoj dobi. Jako malo se zna o osobama oštećena vida, te
je i odnos prema njima različit i specifičan. Tradicionalno nepovoljan položaj ovih osoba u socijalnoj sredini, njihova
otuđenost, okupljanje u organizacije koje izražavaju interese tih osoba, slaba ili skoro nikakva socijalizacija u društvo i
slični problemi navode na istraživanje odnosa društva prema osobama oštećena vida. U Bosni i Hercegovini nisu dovoljno
istraženi stavovi prema ovim osobama, odnosno, koliko je poznato, ispitivanja stavova konceptom socijalne distance nisu
rađena. U ovom radu ispitivani su stavovi šire društvene javnosti i nivo socijalne distance prema osobama oštećena vida.
Istraživanjem je obuhvaćen 361 ispitanik, sa područja Bosne i Hercegovine, različitog spola, dobi, zanimanja i stručne
spreme, a koji nisu imali ni lični, ni profesionalni doticaj sa osobama oštećena vida. Skala socijalne distance (Oullette-
Kuntz, Burge, Brown, Arsenault, 2010) za potrebe ovog istraživanja adaptirana je u smislu da se traže tvrdnje i mišljenja
ispitanika prema osobama oštećena vida, umjesto prema osobama sa intelektualnim teškoćama. Za statističku obradu
podataka korištene su metode deskriptivne statistike. Za ispitivanje značajnosti razlika aritmetičkih sredina korišten je t-
test, te metoda analize varijance (ANOVA). Svi rezultati istraživanja provedeni su na nivou značajnosti od 0,05. Podaci su
obrađeni u statističkom paketu SPSS 16 for Windows. Dobijeni rezultati ukazuju da postoji statistički značajna razlika u
stavovima i nivou socijalne distance s obzirom na spol ispitanika prema osobama oštećena vida. Razlika u stavovima i
izraženosti socijalne distance u odnosu na dob, zanimanje i stručnu spremu ispitanika nije nađena. KLJUČNE RIJEČI:
stavovi, socijalna distanca, osobe oštećena vida.

